
Khutbah ini boleh diubah perkataannya mengikut kesesuaian panggilan dalam keluarga dan menambah isi yang relevan dengan
topik khutbah

Tajuk khutbah: Hubungan Silaturahim Tetap Diperkukuh Meskipun
Dilanda Pandemik

Sodagollahul-adziim

Keluargaku yang dirahmati Allah,

Walaupun saat ini kita masih lagi dalam suasana pandemik, namun alhamdulillah, pagi
ini kita masih diberi kesempatan untuk merasakan kebahagiaan.

Meskipun saat ini kita dalam waktu yang sulit, tapi alhamdulillah, pagi ini kita masih
diberi kekuatan untuk merayakan hari kemenangan yang penuh kebahagiaan.

Semoga kita dianugerahi umur yang panjang sehingga dapat kembali menikmati
kelazatan ibadah pada Ramadhan yang akan datang.



Keluargaku yang dirahmati Allah,

Banyak sekali hikmah, pelajaran dan makna yang dapat kita ambil dari penularan Covid-
19.

Di antaranya, kita diingatkan untuk selalu bersabar dan bersyukur dalam pelbagai situasi
dan keadaan.

Sabar dan syukur adalah dua senjata bagi seorang mukmin dalam mengharungi
kehidupan di dunia.

Jika kita tidak menghiasi diri kita dengan sifat sabar dan syukur dalam situasi seperti ini,
maka kita tidak akan mendapat apa-apa kecuali kerisauan, kepenatan, kesusahan, dan

kesedihan.

Sebaliknya, jika kita tanamkan sabar dan syukur dalam hati kita, maka kita akan
mendapat redha Allah dan pahala yang besar di kehidupan akhirat.

Penularan virus ini juga mengingatkan bahawa kita adalah makhluk yang lemah.

Hanya dengan makhluk yang sangat kecil itu, ramai orang menjadi tak terdaya. Banyak
orang jatuh sakit.

Bahkan banyak orang meninggal dunia.
Perkara ini seakan mengikis kesemua kesombongan pada diri manusia.

Manusia itu makhluk lemah yang memiliki banyak keterbatasan. Tidak selayaknya ia
menyombongkan dan membanggakan dirinya.

Tersebarnya virus ini juga mengingatkan kita akan kematian.

Manusia pasti akan mati. Manusia tidak selamanya hidup di dunia ini. Semuanya pasti
akan berakhir dengan kematian.

Tidak seorang pun dapat mempercepatkan kematian atau melewatkannya walau sesaat
pun. Kematian adalah pintu yang akan dimasuki oleh setiap insan.

Ajal tidak akan meminta izin kepada orang muda yang sihat. Maut juga tidak akan
mengasihani kepada orang tua yang sakit.

Maut akan menjemput seseorang secara tiba-tiba tanpa diberitahu terlebih dahulu.



Dan virus ini juga adalah satu diantara sekian sebab kematian manusia.

Menjalarnya virus ini juga mengingatkan kepada kita akan erti pentingnya dari ilmu
agama.

Tanpa ilmu agama, kita tidak akan mampu menggali hikmah dari suatu kejadian.

Tanpa ilmu agama, kita tidak akan dapat bersabar dan bersyukur seperti yang
sepatutnya.

Tanpa ilmu agama, kita tidak akan mampu menghadapi musibah sesuai tuntunan syariat
Islam.

Keluargaku yang dirahmati Allah,

Kita bersyukur kepada Allah kerana telah dianugerahi kekuatan untuk menunaikan
ibadah puasa dan berbagai ibadah lainnya selama bulan Ramadhan.

Setiap kali selesai menunaikan suatu ibadah, seorang mukmin yang baik akan cemas.
Dia sangat berharap ibadahnya diterima oleh Allah.
Dan dia sangat takut, jangan-jangan ibadah yang telah dilakukan tidak diterima olehNya.

Harapan itu akan memotivasinya untuk terus melakukan ibadah sehingga dia dapat
menghimpun bekal sebanyak-banyaknya untuk kehidupan akhirat.

Sedangkan ketakutan dan kekhuawatiran itu akan mendorongnya untuk terus beribadah,
kerana dia tidak tahu ibadah mana yang diterima oleh Allah SWT.

Keluargaku yang dirahmati Allah,

Setelah hak-hak Allah kita tunaikan selama Ramadhan melalui ibadah-ibadah yang kita
lakukan, tibalah kini waktu untuk memenuhi hak-hak sesama hamba.

Hari raya adalah salah satu saat yang tepat untuk mengeratkan tali silaturahim dan
memperkuatkan hubungan persaudaraan sesama muslim.



Jangan jadikan alasan Covid-19 sebagai halangan untuk kita bersilaturahim.
Kerana silaturahim juga boleh dilakukan dengan pelbagai cara.

Jika tidak dapat bertemu fizikal, maka boleh sahaja diganti dengan pertemuan secara
maya.

Di musim pandemik Covid-19 ini, kita memang dianjurkan untuk menjaga jarak fizikal.

Tetapi jarak persaudaraan tidak boleh renggang. Jarak persaudaraan harus tetap dekat.
Jambatan penghubung antara keluarga harus tetap dibentangkan.

Keluargaku yang dirahmati Allah,
Dalam Sahih Ibn Hibban dari hadis Abu Hurairah radliyallahu ‘anhu, dia berkata: Wahai
Rasulullah, beritahulah aku tentang sesuatu yang jika aku kerjakan, maka aku akan
masuk syurga. Lalu Rasulullah SAW bersabda:
Berikanlah makanan, sebarkanlah salam, sambunglah tali silaturahim dan
lakukan solat malam ketika orang-orang lain tidur, maka engkau akan

masuk syurga dengan selamat”

(HR. Ibnu Hibban)

Keluargaku yang dirahmati Allah,

Sekarang memang musim pandemik, tetap janganlah sampai membuatkan kita
memutuskan tali silaturahim.

Jangan sampai keluarga dan kerabat kita, merasa ditinggalkan dan diabaikan.
Walaupun sewaktu pandemik, kita tetap perlu menjaga hubungan baik dengan mereka.
Kita jaga hubungan baik itu dengan cara membantu mereka di kala mereka memerlukan

bantuan. Kita beri pinjam mereka jika mereka perlu meminjam wang. Kita kunjungi
mereka jika keadaan mengizinkan.



Jangan tunggu mereka berbuat baik kepada kita dahulu, baru kita balas kebaikan
mereka. Jangan tunggu mereka mengunjungi kita dahulu, baru kita balas kunjungan
mereka. Jangan tunggu mereka telefon dahulu baru kita balas menyapa.

Kita dahului mereka dengan itu semua. Kerana ini adalah kebaikan yang pahalanya
besar. Jadilah orang yang pertama kali melakukannya. Kita berlumba-lumba dalam
kebaikan.

Menyambung silaturahim adalah salah satu kewajipan dan memutus silaturahim
termasuk salah satu dosa besar.

Rasulullah SAW bersabda yang bermaksud:

Tidak akan masuk syurga (bersama orang-orang yang lebih awal masuk
syurga) orang yang memutuskan silaturahim

(HR. Al-Bukhari dan Muslim)

Keluargaku yang dirahmati Allah,

Perkara silaturahim juga termasuk membantu keluarga kita ketika mereka dalam
keadaan yang memerlukan, terutama dalam suasana pandemik seperti sekarang ini.

Dalam hadis disebutkan, maksudnya:
Tidaklah seorang mukmin menyenangkan saudaranya kerana musibah yang
menimpanya, kecuali Allah akan mengenakan kepadanya pakaian-pakaian

kemuliaan di hari kiamat”

(HR Ibnu Majah)

Janganlah kita menganggap hubungan silaturahim sebagai beban.

Jangan pula berfikir bahawa membina hubungan silaturahim hanya akan menambah
kesusahan yang sedang kita rasakan.

Bahkan sebaliknya, keluargaku sekalian, dengan sebab silaturahim itulah Allah akan
angkat kesusahan dari kita dan melapangkan rezeki kita.



Nabi SAW bersabda, yang bermaksud:
Barangsiapa menginginkan dipanjangkan umurnya, diluaskan rezekinya,
dan diselamatkan dari kematian yang buruk oleh Allah, maka hendaklah dia

sambung tali silaturahim dengan kerabatnya”

(HR Al-Hakim dalam al-Mustadrak)

Keluargaku yang dirahmati Allah,
Selain dari keluarga, kita juga harus lakukan perkara yang sama kepada orang lain.

Kita jadikan hari raya sebagai momentum untuk mengeratkan hubungan kita dengan
tetangga, sahabat, dan seluruh lapisan masyarakat.

Saling bermaaf-maafan harus menghiasi hari raya kita.

Yang lalu biarlah berlalu. Kita maafkan kesalahan orang lain kepada kita. Kita adalah
saudara-saudara sesama Islam. Kita adalah bersaudara sesama bangsa.

Di akhirat kelak, janganlah kita termasuk mereka yang membawa pahala solat, puasa,
dan berbagai ibadah yang lain, tetapi dalam masa yang sama juga membawa dosa yang

berkaitan dengan hubungan sesama manusia.

laitu mereka yang berbuat zalim kepada orang lain dan belum sempat meminta maaf
sampai ajal tiba.

Merekalah orang yang rugi serugi-ruginya di akhirat kelak.

Pahala mereka akan diambil dan diberikan kepada orang-orang yang mereka zalimi. Jika
tidak cukup, maka dosa-dosa orang yang mereka zalimi akan diambil dan ditimpakan
kepada mereka lalu mereka dilemparkan ke api neraka.

Na'udzu billahi min dzalik.

Demikianlah khutbah yang singkat ini.

Mudah-mudahan bermanfaat bagi kita semua.

Selepas habis khutbah pertama khatib hendaklah duduk sebentar.

Bagi khatib yang membaca khutbah dalam keadaan duduk hendaklah diam buat seketika
sebelum meneruskan khutbah kedua.



Khutbah kedua

Marilah kita berdoa agar ALLAH mengampuni dosa kita, dan dosa kaum muslimin dan muslimat.

Ya ALLAH! ampunilah kaum muslimin dan muslimat, samada yang masih hidup ataupun yang
telah mati.

Ya ALLAH! ampunilah dosa kami dan ibubapa kami.

Ya ALLAH Engkau itu Maha Pemaaf dan suka kepada kemaafan, maafkanlah semua. Wahai
Tuhan Kami, janganlah Engkau ambil tindakan jika kami terlupa atau tersilap. Wahai Tuhan Kami!
Janganlah bebankan kami dengan apa yang kami tidak mampu.

Ya ALLAH! berkatilah keluarga kami, kukuhkanlah kasih sayang antara kami, jadikanlah kami
sentiasa berpegang dengan agamaMU.

Ya ALLAH! bimbinglah kami kepada akhlak yang baik, tiada yang dapat membimbing kami
kepada hal itu melainkan Engkau.

Ya ALLAH! jauhilah kami daripada akhlak yang buruk, tiada yang dapat menjauhkan kami dari hal
itu melainkan Engkau.

Ya ALLAH! Lindungilah kami dan negara kami daripada bencana kemusnahan dan kerosakan.
Bimbinglah kamipara pemimpin kami agar menjadi hambahambaMU yang soleh

Alhamdulillah Rabbil ‘Alamin

\
\

ST ST

Allahuakbar Allahuakbar Allahuakbar

‘o

;JJ‘

al

—_—
—_—

354 I

| | w < s
PO IR IR AR
Laa ilaha illaallahu Wallahu Akbar

o

—n\

&)

e M

}0/05‘/0/
Jw.;-\a.bj

Allahuakbar walillahil-hamd

Maka Tamatlah Khutbah Pada Hari Tersebut

Saya mengucapkan Selamat Hari Raya Aidilfitri, Maaf Zahir & Batin kepada semua pembaca web

akuislam.com



